




“ Zau sih unlen” Ngai un, michin a dingin thu kipah huoi mama 
ka hing puoh hi. Aziehpen tuni’n nou a dingin David khuo ah 
hundampa a piengta hi. Ama Khrist Mangpa ahi. Luk 2:10-11
Khristian Tangkou simtu zousie I Mangpa Jesu Khrist min in 
Khristmas chibai. Kum bullai, kumkim khat leh tukum toptan ah 
ei gingtute kinepna lien mama leh hunpi poimawtah mai izang 
thei de aw chi kawmkawm a hasatah a i ngaituokal in, tam leitung 
i et kimvel chieng zauna leh gimneinate,  Zinlingte, Memchimte, 
Tuiliente, Lenna Gari, Trainte, accidents Kibulu, Kitha, kimatte, 
gam leh lei zieh a kiphinnate ziehin eigam eikhopitan ah zong 
buoina tampi ituoh lai un zong, ibieh Pasian lungsietna zal in, 
Lenmuol khumsa, i hundampa pien ni hing tung kia laam leh phat 
thei dinga hun hingpie I Pasian min i phat masa ahi.
“ Zau sih un” chipen Bible 365 vei a kimu hi. Thuhunlui mite 
kung ah zau sih un chi tampi vei i mu a, Thuhuntha ah zong imu 
hi. Tuni a igen ut pen ahileh Zanlai in gamlah ah Belam chingte 
kung ah Vansawlsiengte akilah a, thakhat a akim uh a vah ziehin 
“Zausih un” achi hi. Tam leitung i damsung un, Zau leh Giin dingin 
a dim hi. Sa leh gaal a kineinate, hatsat nate leh nat leh satnate, 
chimawnate leh mangbatnate, tahsapnate, gimnate leh basapnate a 
um hi. Tuaban ah, a zau huoipen khu “Shina” ahi lai hi. Hinanleh, 
Pasian atapa Jesu Khrist mihing a suohsah ziehin, shina sumangin, 
Khantanhoi in hinna leh manthai theilouna asulang a, shina a shina 
thuneipa dawimangpa a sumangding shina zauzieh a damsung a 
suoh a umteng tengte suohtatna/salpotna hing bawlsah hi. Tuaziehin 
shina na zau nalai ei, ahamphat huoina na tang tai?
“ Thuhoi kipahhuoi mama ka hing puoh hi” Khristmas pen Thuhoi 
kipahhuoi mama ahijiehin kipah na hun a zah ding ahi. Kisietna, 
kihauna, hena, thangpaina, kimudana, thangtatna, zukham, 
sakhamna, khamthei khamna hun ahilou ding ahi. Mari’n ka hinna 
in Mangpa a pahtawi a, ka hagau zong, ka hundampa Pasian tung 

ah a nuom taseng hi, achi hi. Belam chingten Vansawlsiengte hil 
bangbanga, a zahte bang ua amu ziehun, Pasian phat leh pahtawi 
kawm in a nua peita uhi achi hi. Tuazieh in Khristmas ni khu Jesu 
muchien ni ahiding ahi. Nangna mu chien tai?
“ Hundampa apiengta, Ama khu Mangpa ahi” Dr.  Luk in 
Mangthaite suidoh a hundam ding a mihing tapa hing pei mawng 
ahi chi ang hil hi. Johan in koiman bangma chih in Pasain amu ngai 
sih. Pa Angsung a um Tapa tang neisun in Ama tanchin a phuong 
kheta hi chiin ang hil hi. Johan in kei lampi, thutah leh hinna ka 
hi. Kei ma a peilou in koima Pa kung ah atung ngai sih a chi hi. 
Jesu Khrist lou ngal midang kung ah hundamna a umlou, mind ang 
mawngmawng zong umlou chi Nasepte laibu in ang hil hi.
Khristmas ni pen Jesu Khrist hundampa a sanni ahi ding ahi. Eima 
leh eima ki hundamthei hilou hang a, Khrist neilou, lam etneilou, 
Pasian neilou a um na hileh, tuni mama in na khielnate kisia inlen, 
kiheisan in, Jesu lam zuon lechin tuni nang a dingin, Jesu hundam 
ding leh na khielnate ngaidam dingin a mansa zing a um ahi. Na 
umna miel apat hing pot in len, vah ah hing peitan Khristmas dihtah 
na zang thei ding hi.

.....................

BRIEF REPORT OF THE 

Pasian hoina leh mapuina zal a Zou Holy Bible proof reading peitou 
lel lel pen tuin Bangalore ah hard copy sut thei ding in um tahi. Khum 

tuazou chieng in a sut kipan thei ding hi. Chiin Bible Society of India 
(BSI) lam a pat thu kimu dan bang ahi. Bangteng hileh eilama pat 
genthei a um siha, ang deisah tute khut a kinga ihi. Ei bawlthei umsun 
pen tat lou or khollou a thumna toh bozui kisam ma ma hi.

 Report petu:
 Rev. Tualzachin (Chief)
 Translator (ZHBTC)

THU TUOMTUOM leh thumpi dingte
 1.  Belam bang a hing ching a hing enkawltu Pasian hoina toh 

hun leh kumte hing kiheng lamdang zela December a haa 
(12) sawm leh nina tan a hing pui a hing musah tu Mangpa 
min iphat masa uhi. I hun beisate nua et kialei kum khat 
sung lampei na ding ah kholum, khovotte, tuo leh khalte 
nipileh phalbite leh damthei hun, dammaw hunte noh tou a 
Pasian hoina toh tam tan tung ihi uh geel thah thah lei dei 
huai isa hi. Khumte zieh ma in Mangpa kung ah nuom thu 
gen vaui.

 2.  Pasian hoina leh mapui natoh apeisa November 07-08, 
2015 ni in Presbyterian Church Lailamveng ah a 60 veina 
Manipur Gam Presbytery kuntawp vaihawm na (session) 
leh Ordination Service leh Ama phat leh pahtawina toh hun 
kizang hi. Lawching tah leh khela pum pum in hun kizang 
zou hi. Khawmpi thupi: Pasian toh Zohkhawm, Genesis 
5:22.

  Upa Ordain thate: 2015
  Sl/No.  Min   Hina 

mun
 1. Upa Nengzachin  Mannieng khuo  (MGP)
 2. Upa Ginthang  Chingmang khuo  (MGP)
 3. Upa Dongzapau  Awnchinkap khuo  (MGP)
 4. Upa Chinkhenpau  D. Phailian  (MGP)
 5. Upa Gouchinlal  Thingkangphai  (MGP)
 6. Upa S. Hauliankhup  Thingkangphai  (MGP)
 7. Upa Chinkholien  Mannieng khuo (Declared)  (MGP)
 8. Upa Goumang  Central Church (Declared)  (MGP)
 9. Upa Kapsuanthang  S. Vengnuam (Reinstate)   (ZTP)

 3.  Pasian in amite thumna hing dawng in zalentah leh nuom 
tah in Presbytery lieng a vahawmna khawmpi te lawching 
tah in kizou sieng ta. Mangpa’n thupina, lalna zousie tang 
tahen.

 4. Pasian hoina leh umpina muong kawm in December 10-13, 
2015 sung Presbyterian Church, Tuibuang ah Zou Synod 
kumtawp vaihawmna leh Ama min phatkhawmna khawmpi 
umding hi. Hattuom chin leh mimal chin in ini chin thumna 
toh pang in bawzui chiet vai.

 5.  Theisahna & Ngetna: Kumtawp lam a ding ihita chi 
theikawm in hattuom chin leh local chin a Khristian Tangk-
ou latute in Tangkou fee Rs. 100/- per head a Zou Synod 

Pasian naa sepna bang a ngai in pe siu siau vaui.

 6.   Khovel gam zousie a Khristian te a ding a ina ngahla mama 
uh leh kumkhat a iki nepna  CHRISTMAS (Lungdam pawi) 
ahun, ahi leh boruak hoi tah zalenna tah leh nuom tah a 
hattuom chin iman theina ding un bangkim bawl theipa 
Pasian kung ah tat lou in thu ngen chiet vai.

 7.  Thumsahna : Ei Churachandpur District mai hiloua outside 
Manipur siemzilte, sepna nei (service) te, galkap (sepoy) 
hina nasem te chidam tah a maban lametna (hope) lienpi 
nei kawm a ang gasuo chiet theina ding un an thumpi zing 
in.

 8.  Thumna toh Damlou vehna: Hospital mun tuom tuom a dam-
na ngai a ki admit (hospitalized) te a ding in sum leh pai tha 
leh zung in vaveh (visit) zousih nanlei ama uh te adin nikhat 
in khatvei beh thumna toh veh sawm chiet vai. Tam pen 
missionay nasepna chikhat mite a dinga ipawlpi luonkhiet 

na khat ahi. Hinanleh anat na uh a case pen akibangkim sih 
ding a, akhen te a serious ma ma lai in akhente discharge 
lai ngah bang a um ding hi. Tualeh akhente operation ding 
ngah a lungkham mangbang a umlai in akhen te Doctor in 
anatna (case) toh kituoh a agelte ne a dam mai ding bang 
aum ding hi.

 9.  Kum beikuon ahina toh kituoh in Zou Synod huangsung a 
hattuom umte, Upate, Pastor hina Naasemte, sawltah(Evan-
gelist) hina Nasemte, sangsye hina Naasemte leh sang-
naupangte a din thumsah vai. Mangpa’n hun peisa sang a 
ahina chiet uah Gaa tamzaw sem a Gaa kheding in lametna 
sangzaw sem inei uhi.

 10.  Pasian umpina leh mapui na zal in ZPCS et kawlna nuoi a 
ZPWF (zou Presbyterian Women Fellowship) te panlah na-
toh TUNNU LIMBEL( Orphanage Home) Building sawng 
maban kilam lel lel hi. Khumnah asaitute , Head Mistry te 
leh ana sem tute a din chitahna, ginumna leh deisah nate 
nget pieh vaui.

 11.  PCI MISSION CONFERENCE: Pasian hoina leh mapui 
natoh apeisa November 26-29, 2015 sung LABAN PRES-
BYTERIAN CHURCH SHILLONG ah PCI Mission 
conference nuomtah in kizang zouta. Speaker: 1. Dr. Bill 
Newman 2. Dr. Henry Armstrong

  Thumna item: 
 1.  Ahun, amun, abouruak
 2.  Zintun tute(Host Church)
 3.  Palaite(delegates)
 4.  Missionaries
 5. Speakers

 12.  Eite tang a Khantanhoi puangzahtu Missionary nasem ei Zou 
Synod sponsored te ban ah khovel gam zou sie a kuonkhe 
te adin thumsah va ui. I deipen in hagau mangthai matna 
lam a ang gasuo theina ding un.

................

JESU’N MUN TANG zOULOU

-Upa Khupsuankham

Kisimpina a minkhum ding in Mrs. Mari agaisan laitah in 
Joseph toh Bethlehem ah avahaw ua, Tapa khat anei uhi. 
Luke in, “ Jesu’n mun tangjou lou in gan-ann kuong ah 

akisiel” achi in ilungsim akhoi in ilai anasah hi. Tulai a i Khristian 
hinkhuo uh i-et chieng in Bethlehem a Jesu’n mun atangjoulou 
bang in, gingtute hinkhuo ah Jesu’n mun tangjou lou in ningkhiin in 
a-um hi. Tukum Khristmas iman na ding utoh kisai a ikisahkholna 
ding in Jesu’n mun atan joulou nading munte khu :

Kum 2011 in Lamka khopi ah 
Hattuom pawlpi lamkai teng in 
setan biehna leh dawi nasepna 
doudalna ding panlah dingdan 
kikupna uah Setan bete lah a 
pang hing kinuole khat in tes-
timony agenna ah, “ nidanglai 
in hanmuol ah setan kabie-ua, 
tu-inpen insung leh biehinn 
sung vel ah kabeta uhi” achi 
hi. Aman agenna ah dawite ahat 
ua, hang zong ahangsan thei 

mama ua, amauhte doujou ding 
khop a hagau lam a hatna inei 
sih uleh kipatda vanglah vai” 
chi hi. Tuabang dinmun a ding 
ihitah jieh un “ Jesu’n mun tang 
joulou “ hi.

Bangjieh a Jesu’n Hattuom sung 
nangawn a mun tang joulou ata 
diei? Setan bete thugen bang 
in Hattuom sung ah Pasian leh 
i Mangpa Jesu Khrist limbawl 
sang in misang leh sildangte 

i thupi bawl zawhtah jieh uh 
ahi. Tulai in dinmun poimaw 
tah leh mawpuohna lienpi nei 
mitampi tah khovel sil a jong 
khawhsahna bei a, kop-le-kai 
thuothei a sum-le-pai leh mi-
hausa maitang etna a, amaute 
pahtawina athupi sengtah jieh in 
Jesu Khrist in mun tang joulou 
deudeu a, akilahna khu setean 
beten “ Biehinn sung ah Setan 
kabie uh” achite uh himai talou 
ding amah chi’n ka ngaisut hi.

Neh-le-tah zonna leh kivahna 
ding in iha sum lahna ding in 
inasepna mun leh muol a vapei 
utlou a, hasum lala a, hattuom 
sung alah awlmawna jieh a 
lamkai a pangjong tampi mama 
umta hi. Tuabang a lamkai a 
pangte tungtang akigen khah 
chieng a tambangte mawh gen-
gen ding hisih chia adihloulam 
hum paupau lamkai tampijong 
umnalai hi. Sum-le-pai deina 
jieh a kumpi vankhaamte leh 
tahsa vakisubua a Nipi sangsye a 
pang, lapawl zil a pang, Nupawl 
leh khanglai  leh nupi bazar a 
tou a, sum sui zong um hi. Tam 

thute ingaisut chieng in Jesu’n, 
“ Si-alten kuonei un, tungleng 
vaten buuh nei uhi, hinanleh 
Mihing tapan lungahna ding 
aneisih hi” (Mathew 8:20) achi 
bang in hattuom sung nangawn 
ah zong Jesu’n mun tangjou 
nonlou a, pamkhin aum ahidan 
akilang hi.

Khristmas ahisihleh kumtha 
vaiguon lamkaiten anopthei 
ding bang in siem nan uleh 
ann-neh khawmte leh kipawlna 
tuomtuom ah Herod tolsie hing 
kikumthaw jel a, tuonvaite leh 
mipite kikal bang a pawlpite 
lah ah zukham-annkham aki 
uangsah deute bang ang ki-
phumkhah chieng in hagau lam 
laa kipahtah a sahthei leh malah 
in, kipahtah a lamlamte jong 
atha uh hing lesiet a, “Tambang 
a ileenkhawm sang un kipei 
maivai” chiin nupite aki honjui 
khazel uhi. Jacob in atapa Sim-
eon leh LEvite umdan ahoilou 
jieh un, “Ka hagau aw! nang-
jong alah uah vaki kumthaw 
sin” achi khu ang kiphawhsah 
hi. (Gen. 49: 6)

BELAMPU HOI 
Sam No. 23:1-6

- Pastor. S. Minlun
Thumasa: 
Bang chi a hei a thu kipah um, thanuom um leh kinepna lientah 
mai ahei chi tam i Bible chang apat imu thei hi. mangpa khu ka 
hagau a dia Belampu hoi ahia, Aman ang ngaikhe zing a Aman 
ei vengbit zing a, Aman kadamna din ahinna ahing peta. Tam thu 
ka ngaituo chieng in ka tan guollou leh ka mu phah dia lomloute 
ka mu in loupi in thupi kasa hi. Lungkham beidon ka tuoh laiin 
ang hamuon zel a, mun zauhuoi a ka um laiin a khut thahat in ang 
hundam zel hi. Tam bang lawm a ang hepitu Pasian min pha tin um 
hen. Tuni huna ei gingtute i vangphatna te uh ngaituo in Belampu 
hoi neite ihi uh chi theitha lei deihuoi na e. A le Belampi hoi khu 
bang te e..? chi tamlou gen vaui.

01. Belampu hoi khu a Belamte 
a thei: Johan 10:14. na i et leh 
keima Belampu hoi kahi. Ka 
belamte khu ka thei suoh kei a, 
kei a ten zong keima ang thei 
uhi. Belampu hoiten a Belamte 
hahsatna a theipi ua, a poimawte 
uh atheipi ua, a ngainat te uh a 
theipi uhi. Ana sep a silbawlte 
uh zong a theipi ua, a Belamte 
hagau lam a apoimawte uh a 
theipi uhi. Tambang Belampu 
hoi neitu ihilam iki manghil 
khazel a,tuni in kingaituo tha 
kia in. I vangphatna te uh zieh 

in bellampu deidan a hinkhuo 
mangtha din ki ngaituo tha 
vaui. Johan Bung 10:11na i et 
kia leh kei Belampu hoi ka hi. 
Belampu hoi in a Belamte a 
dingin ahinna apie hi. Belampu 
hoi in a belamte a dinga ahinna 
ape phal a, a Belamte a enkawl 
zing ineikhah zieh un gingtute i 
vangpha mama uhi.

02. Belampu hoi khun Belamte 
Hagau zousie athei pieh hi: 
Belampu hoi khun a Belamte 
hahsatna leh a lungsung ua a kaa 

thawmte uh a theipi zel a hamuon 
aum mama hi. Belampu hoi ahi 
ziehin Belamte liengvai aw, a 
lungkhamna te uh leh hagau 
lam ah Belampu a lunggelnate 
uh a ngaikhieitpi zing zel hi. 
Tuazieh in mite kunga gendoh 
theilou hahsatna ana tuohte 
e....? Hagau lama buoina ana 
neite khun Belampu kungah tut 
lechin i hagaudamna dia ihinna 
zong it loua ei hing tantu in hing 
na ngaikhiet sah ngei ding ahi.

03. Belampu hoi in a Belamte 
a vengbit zel hi: Belampu tah 
hilou a sumtha law a Belamte 
chingpa hiloute vang khun Ngie 
(Jackal) hing amu chiengin 
nuasie a, taimang zel hi. Khum 
hun chiengin Ngie in a ma uh 
te man in a Belamte a taimang 
zel uhi chi Johan 10:12 ah imu 
hi. Hinanleh tunia nang leh kei 
Belampu ahileh vang Belamte 
damna dinga a hinna tanpha 
it loua Belamte veng bit zing 
te khu Belampu neite ihi uhi. 
Belampu hoi khun ama belamte 
khu hi leh gan hoilou sil zauhuoi 
bit louna apat in a Belamte khu 
avengbit zing hi.

04. Belampu Hoi khun A 
Belamte a it chiet hi: Mihingte 
pen Pasian in a kipahna dinga 
ang siem ihi zieh un Pasian in 
ahing it ahi hi. Pasian hepina thuh 
dan leh letdan pen genzaw ding 
guol ahi sih. Hepina tawpkhoh 
ahi chi loungal gending aum 
sih hi. Mihing kampau in zong 
agen doh zou sih. Johan 10:10b. 
na i et leh mi tamtah in hinna 
anei ua, tamtah anei thei na 
ding ua hingpei kahi chi imu 
zieh ua mihingte hinna zousie 
khu a hepi hi chi ang musah hi. 
Johan 10:9 na ah khun hichin 
agen kia hi. “Keima kotkhah 
khu kahi” keima a hing lut khu 
bit van in lut in pawt van in 
neh ding zong muta va. Hinna 
dinga kotkhah khu Jesu ahidan 
ang musah hi. Tam kotkhah a 
lutte khun bitna mu ding ahidan 
uh imu thei kia hi. Khum mun 
ah Zalenna aum a, Neh ding 
kiching tah zong muthei ahidan 
ang musah hi. Bang toh bang 
hepina e....? Bang chi bang 
khotuona e....? Bang toh banga 
ginumna hahatna khuta etkawl 
ihi uai? chi ingaituo chiengin 
kipahlou thei lou ihi sih hi. 

Tuaziehin hamuang tah leh 
kipah pum in Belampu deidan 
bangin hinkhuo na mang va ui.

05.  Belampu hoi  khu a 
Belamte din ahinna apephal 
hi: Johan 10:15b na enlei Jesun 
tam bangin gen hi. Belamte adin 
kahinna ka pie hi. Mihingte ang 
hepin zieh a Kross tunga ang 
shina ziehin eiten kumton hinna 
inga uhi. Eiten ihepi masah uh 
hilou in Aman ei hepi masah 
ziehin ihepi uh ahi chi Bible apat 
muthei ahi. Belamte hinna pen 

Pasian ngai in bangtoh banga 
luul leh mantam ahita diei maw?

Johan 10:28 na en le chin kipah 
um mama mai hikhoplou in 
lungmuon zong a um ma hi. Tua 
leh a kung uah kumton hinna 
pie in bang chih tan in zong 
mangthai sih va uh. Koiman ka 
khut akipat hing lahpieh sih va 
uh. Khum zieh in Belampu hoi 
a kipan thu pawtte khu ngaikhie 
inlen, hepi inlen, a thupiehte zui 
in. Tam thute zui thei dingin 
Mangpa’n a thu guolzawl tahen.

‘MIHING TAPA KHU…’
(Mark 10: 45)

- Rev Jonathan Nehlien

Tam leitung ah tuni dong in Jesu hing peina san theilou mi 
tamtah um nalai hi! Lai Siengthou, KhantanHoi Mathew, 
Mark, Luke, John,Paul leh Hebrai gielte isim chiengin 

Mihing Tapa tam khawvela a ahing pienna san  chiengtahin kimu 
thei hi. Tuate point guh vel tomkim in aban ban in gen lei chi dan 
ihi. Tuate ahileh,

1. Mihing Tapa khu mi tamtah tan ding leh ahinna amaute 
pe dinga hing pei ahi.(Mark 10:45):Bangzieha tatkhieh ngai 

a piehsah ngai ihi uoi i chileh 
khelna tuipi ah i tum ta ua, 
Pasian siengthou a kipat in i 
gamla ta uhi. Jesun a hinna 
mitamtah dinga tatna na ang 
sep tahin, khelna , shina leh 
Dawimangpa’n ‘keima a na hi 
uh’ ang chi thei nawn sih hi. A 
gasuo khu bang e i chileh Pasian 
innkuon sunga mi ing hithei 
ta uhi. (Gal.4:4-50. Khrist in 
mihing tahsa lim leh mel ang 
puoh zieh khu a shi theina ding 
ahi a tua ashinain eite tatna 
na asepna leh shina thaneina 
akipatsa zalensah atupna ahi.

2. Mihing Tapa khu mikhielte 
han a amauten kisiana aneithei 
na ding ua hing pei ahi.(Lk. 
5:31-32):Mikhielte a dinga 
tatna na ang sep mai hilouin 
mikhielte han dinga zong hing 
pei ahidan Jesu’n agen ahi. 
Tatna nasep ahisihleh hatna 
nasep pen mituom tuom a dingin 
akoi sih hi. A tankhie a a ha’n 
hi.  Tuni zong Jesu’n nang leh 
kei mikhiel kisia dingin Bible 
tungtawn leh a thu tangkou mite 
tungtawn in ang ha’n zing hi. 
Tu hun( jingkal/su’n/nitah hun) 
bangchihlaipouin zong ang ha’n 

zing hi.

3. Mihing Tapa khu mittawten 
khawmuna enei  thei  na 
ding ua hing pei ahi(John 
9:39;12:46):Jesu pen tatna na 
sem a ha’n ding maia hing pei 
ahisia,mite mitvahna pe ding leh 
miel apat vah a ahi theina ding 
ua hing pei ahi.  I buoina pen 
suoh tat ngai maimai hilouin, 
ama hat ngai mai zong hilouin, 
I hasatna leh buoina uh khu 
khawmulouna leh mitmielna, 
mitvahna inei ding uh khu 
ahi. Hagau lam a khawmu 
theilouna, mitmielna ahi.  Tuami 
ahi khawmuloute’n amu theina 
dinga Khrist hing pei ahi. 

4. Mihing Tapa khu inkuon 
sung khat kikhen sah dinga 
hing pei ahi. (Matthew. 10:35): 
Tamna I gen ut a point ahileh 
Jesu’n kikhentelna leh kidounate 
adei china hilou hi. Jesu toh 
kiguizopna umloua kikhentelna 
leh kidouna aumlou sangin 
Jesu toh kiguizopna um a tuna 
patsa kikhentelna leh kidouna 
aum ahoizaw china ahi. Tuami 
umzie ahileh mite khelna sal a 
patsa tatkhieh,hatkhieh leh miel 

apatsa vah ang mu tah chiengun 
amaute hinkhuo ah sil lamdang 
atung ngeilou silkhat tung hi. 
Amaute khawmu dan pen ang 
khawmudan zat tuom leh tha 
ang hita hi. Amauten ‘PU’ tha 
(mew master) tua tunglam 
akipat hatna ziehin ang nei ta 
uhi. Tuachin tat ahitah ziehun 
zauna leh khiel kingaisietna apat 
a suohta ta uhi. Tuachin gamtat, 
khohei, ngaituona leh hindan 
ah ang lamdang ta uhi. Tuachin 
khenkhat a dingin inkuon sung 
ah kilemlouna Jesu a hindan tha 
neina ziehin aneiloute toh kikal 
a kibatlouna ang um doh ta ! 
Tuami dinga Jesu tam khawvel 
a hing pei ahi.

5. Mihing Tapa khu kumtawn 
a siemlou tanna apat mite 
suohta sah dinga hing pei 
ahi (Jn 3:17-18): Hundamna 
poimawna ahileh zauhuoi 
dinmun a ium zieh uh ahi. Tua 
zauhuoi na khu bang dang hilouin 
khelna leh shina dawimangpa 
khu ahi. Tuate tengteng sanga 
zauhuoi zaw ahileh-siemlou 
tansahna khu ahi hi. Pasian ineia 
hundam ihi a Pasian eilama 
apan chiengin Khelna,Shina 

leh Dawimangpa’n ang Susie 
zou nawn ta sih ding hi.  Pasian 
eilama apan lou leh bangma’n 
ang hundam zou sih ding hi. 
Christmas Jesu eite dinga hing 
pei khu i gintatleh siemlou 
tangin ium ta sih ding hi. “ A 
ging tate khu siemlou tangin 
aum sih ding..” 

6. Mihing Tapa khu kumtawn 
hinna neilouten kumtawn 
hinna anei thei na ding ua hing 
pei ahi(Jn 3:16): Khristmas hun 
khu khawvel a siltun dan ngeina 
bangloua sil atun hun ahi. Kaisar 
Augustus census bawl, ahsi 
lamdang kilatdan leh suolam 
mipilte kisuhtuo dante etc leh 
siltung dang dangte a lamdang 
sih i chi thei sih ding hi! Tualeh 
Khristmas man leh manlou ding 
Bible in gen lou hi. Hattuom 
masate’n zong ana mang sih 
uhi hinanleh Jesu shina ana 
tangkou ziehun Good Friday 
ana mang zaw uhi. Jesu pienna 
hun kipahpi a mangtute’n Pasian 
thupina dinga iman ahi. Tam 
naungeh Jesu hing pieng khu 
bang dang zieh hilouin nang 
leh keiin  i gintat a hinna i inei 
theina ding a Pasian in a Tapa 

tam leitunga ang sawlna khu 
ahi. Tuami ahi Khristmas khu… 

Tunin nang a dinga genthei leh 
mangbang thuoha hing pieng 

Jesu na gingta in na Mang leh 
Hundam ding in na pom diei 
ma unau?

Mangpa’n athu guolzawl ta hen!

KHRISTMAS MESSAGE 
- Mr. Mangkhanpau, V. Bethel

THUPATNA: Pasian hoina zieha Khristmass message houlim 
theilai dinga angpuidan kipah lou thei lou ahisih hi. Chipen: Tu-
kum dieh dieh tui sanglet zieh a shi leh liem, menchim zieh a shi, 
Anti-Tribal Bill 3te zieh a shi leh liemte ban ah Manipur Governor 
ban ah milien, milal khentuom lou a atung a vaihawmpan ei lawi 
leltah ang khotuo dante iki thei maw bawl chieng a zong iit tullou 
a hing iit tontung Jesu nunnem kung ah nuomthu itut masa uhi. 
Tuazieh in tutung Khristmas message ahileh idinmun bangzela 
kipahna or puohsiemna ahi.

 Chipen: 
 1.  Muolphouna maituo lelel nahi maithei.
   2.  Lusunna na maituo zieha vul vul nahi maithei.
   3.  Lawsapna zieh a lungkie, kingaisie nahi maithei.

Tuazieh in tam atung teng 
pansan in houlim lei chi ihi. 
Langkhatlam ah lawchin kum, 
hinkhawm kum, tuptun kum 
khenkhat adin ahi maithei hi. 

1. MUOLPHOUNA MAITUO 
NA MAH? Minu khat in a iit 

ata nou vanlam ale tou leh a 
puanten thakhat in akia a , tua-
chiin ata amat dinglam donpha 
non lou in a puanten amatna 
lam in ata tuol ah akia a a shi 
law tahi. Tam nupi nun ata iit 
lou adiai?.......Iit taluo, Ama bou 
muolphou ngam lou zieh lel ahi. 

Tami thu apat min muolphouna 
amai tuo ngamlou dan akilang 
hi. Tua dungzui a nangzong 
muolphouna maituo ngamlou 
zieh a ki bond na mah? ahi lou 
leh ki suicidesawm na mah? 
Tukhang pen internet khang ahi 
zieh in kisuh muolphou na zong 
bailam mama hi chi net kimawl 
ten a thei ding uhi. 

Chipen: Miminthang, mitallang 
khenkhat a lu a mi huasante 
lutang koi a kisuh muolphou 
chivel um zeh zeh hi. Amabou 
: Thangsiet zieh amaw, phah 
zoulou zieh amaw, sim maw 
zieh amaw, ahilouleh lungneu 
seng zieh a mi siet nang ngaituo 
te gamtat na ahi chi imanghil 
lou aki lang hi. I gennuom 
pen ahileh Joseph Juda dan a 
akiteng akikham pi nu naupai 
(gai) ahi chi thu zapi thei in ang 
kithang phet a topsan a tuplai a 
Joseph zausin ! Mary khu Hagau 
Siengthou gaisah ahibou hi, chia 
Vansolsieng in a hamuon lai a 
koiman athuguh theipi sih nan-
leh “MUOLPHOU MAITUO 
NGAM” zieh a tunia xmas mes-
sage khatna a “ Muolphouna” 
izah ahi. Simtu iit aw! nangzong 

muolphouna maituo leh mama a 
pang zou non lou nahi leh zong 
Joseph hinkhuo apat tha thah 
ngadin Jesun a aw nem in hing 
han hi. A sieng nazuon diei? 
Aziehpen nadinmun bang zel a 
puohsiem na nga ding khu ithupi 
in a tup ahi. Amen.

2. LUSUNNA NA MAITUO 
ZIEH A VUL VUL NA MAH?  
Ashi ding a pieng hima nanlei 
koimashina maituo ut a um sih 
hi. Lamet beizieh leh ki suicide 
na hagau zieh a ki suicide te 
thutuom tham lou in koima 
shina in akhen chieng vui lou 
in a um sih hi. Aziehpen iitna 
Pasian in iit a iit i innsung mite 
toh shinaa hing khen ahi. Tahsa 
dan a puohsiem thei sil hilou 
hi. Nupa shina in akhen khel a 
khovel a hahsa a um sih a, um 
zong um ngailou ding bang ahi. 
Tuazieh in tukum shina in ang 
khen zieh a Khristmas ngahla 
malah a Khristmas tunding zau a 
huphul tuntun nahi maithei.........
hoideu in simlei in. Chipen : 
Miten siensung kim a lungdam 
pawi zangdia Meitei gam, Kha-
si gam, Kolgam, Sapgam apat 
innsung mite toh aki nousiet kal 

train, Blue hill, winger, te hatsah 
thei hi uleh  ahat sah ding hibang 
lai ah lungzuang tah a na um 
mai hilou a na iit na pasal, nazi, 
na u, na nau, na nu , na napa, na 
tapa toh ningkum phalbi adieh 
a  xmas kuan lai vel a meilum 
kai ziiziai lah a meiphu awi a 
na umlaite, Khristmas nipi nia 
ki khopna nanei dante uh leh, 
lim naki lah khawm laite uh 
leh hattuom te toh tahsa hagau 
a kipawl lim a nuom sa seng 
seng  koima umna lamzong 
phoh khalou khop hiela hinkho 
nuom nazah laite uh na ngaituo 
chieng in pozoulou a luonhi dai-
bang kia nahi maithei. Tambang 
dinmun a ding nahi khah leh 
lungkham sin kang thuoh pi hi. 
Aziehpen i khuolzinna khovel hi 
kipahna, lungkimna, taaaina ichi 
te mitphiet kala beigiep a, adang 
kana, mangbatna, lungkhamna, 
beidotna, kikhenna leh hahsatna 
te ngen ahi. Tuazieh in laaphuo 
tu in Latha no. 8 ah “ Simlei 
Aigupta gam ah khun muanna 
leh nopna kasui a”, I pianna gam 
in azil nonlou chi laa a kihenem 
in len Latha no. 263 ah “ka 

kumtawn inn ding lemta vang e” 
Jesu Khrist ang sung ah kipekh-
ie lechin gen guallou kipahna 
namu ding hi. Ahilou leh zong 
Latha no. 190 ah “ Lawmguol 
ngaiten tam nei simlei ah” chi 
laa tetoh kihenem lechin Pasian 
aw hoitah hing suoh ding ana 
huphul Khristmas pen nangdin 
lungdamna pawi tahtah hing 
suoh ding hi, Amen. Bangzieh 
in tanglai Naomi (kipah china) 
zong siensung kima a umlai 
Juda gam ah kiel(famine) atun 
zieh in Moab gam ah apasal 
toh atapa gel leh amou Ruth leh 
Orpah toh akiel taina mun uah a 
tapa tegel in a shisan ban ah a iit 
a pasal in a shisan kia a, amou 
neo zawnu Orpah in anua ah 
apeisan nua in Ruth in gin umtah 
in a tehpi ahasuo nung kum 10 
zou in agam ua ang kile kia uleh 
miten Naomi (kipahnu) hing 
tung achi lai un, Naomi hing 
chi non sih un Morah (kha) hing 
chi un. Azieh pen ka khuolzinna 
gam a sil kha (hinkhuo kha) 
ngentang katuoh hi achi bang 
a nathuoh silkha te Jesun lem-
sah thei ahi. Tami ahi Unaupa 
Pastor Dongthong in TUIKHA 

APAT TUIHUM khuolzinna 
achi. Tami laibu nasim khah nai 
lou leh ana sim in Pasian “aw” 
nazahna himmaw louding ahi. 
Aziehpen Nam dangten zong 
a ngolpi uh tami laibu ade aw 
chin um hi. 

3. LAWSAP ZIEH A LUNGK-
IA A KINGAISIE NAMAH?

 Khovel a thuteng dei huoi lou 
pen ahileh LAWSAPNA ahi 
chilei ichi khiel sih ding hi. 
Bangzieh in.....? atomkim in 
genlei.......Innten khosah na 
lam a lawsapna,siemzilna lam 
a lawsapna, sakholama lawsap-
na, khovel kivaihawmna lama 
lawsapna leh Nu lawsam, Pa 
lawsam, Taa lawsam, Lamkai 
lawsam, chia thei a umding ut 
lou zieh a innsung mite toh hun-
zah khawm genlou Pasian nasan 
bemanlou a um maimai hilou 
a, Pasian deilou lamlam buoipi 
a, kei kalawsap sih pouleh chia 
huham tah, zawmtat tahleh 
sieltat tah a bawllou ding bawl 
a, genlou ding igen a, i umlou 
nading a i um nate un agen ut 
ahileh lawsap nazieh a lungk-
ie a  kingaisie lou ding kahi 

achi hi. Amabou khovel gam a 
lawsapna ichi ten theilou kal in 
mun ana nei khazel chithu ahi. 
Deihuoi na e maw.....tami ma 
ma bangchiin lawsapna maituo 
lei lungkhamna leh kingaisietna 
in hing taisan ding adiai? 

4. MITHUPI ABRAHAM LIN-
COLN APAT:  US khangthu 
adieh a President te lah a tungtu-
ong dieh ahileh Abraham Lin-
coln ahi. Ama sang a a ngaisang 
uleh a iit uh pieng non lou ding 
khop ahi. Bang zieh a ta diai 
le :(a) Migenthei, mizawng, 
taga ahi. (b) Laisim nading 
zong neilou pa ahi(c) kum 2 
sung vingveng lawsam kisa a 
kingaisie a mahni kitha chau 
lunggel pa ahi. Hinanleh taga te 
Pasian, genthei te Pasian, miza-
wngte Pasian in alapsang zou 
a Negro te zalenna apieh pen 
maimai zong Kolten Taj Mahal 
pou, Amitabh Bachan pou abieh 
sang ua zong bieh tah zaw  ahi 
chi imguol lou in akilang hi.

ALAWCHINNA THUGUH 
BANG: Lawsapna zieh a lun-
gkietna, kingaisietna silpuon 
in tuom nan leh Jesu Khrist 

bekawm a Bible ah akibul phu 
a adieh in Job bungsung hasim 
a isim leh Bible in lawapna, 
kingaisietna, lungkietna, silpuan 
apat suohtasah hi. Pasian min 
phat in um hen. 

THUZAWNA: Unau nangzong 
na suohtatna Dahsat dia Pasian 
in a khut lamta hi maithei hi. 
Tuazieh in i message un a siltup 
idinmun bangzel ua puohsiemna 

inga chiet nadin Abraham Lin-
coln enton vai ichi hi.

Bangzieh in: Ahaute hauden-
lou, a zawngte zawngden lou 
mai hilou a, alawchinna dia 
lawsam masa hizaw uhi. Tukum 
Christmas idin mun bang zel ua 
kipahna ahi lou leh puahsiemna 
hinkhuo hidin Mangpa’n simtu 
zousie i un in gualzawlna hing 
peta hen. Amen.

PICHING NIPI SANG LAIVUONNA 
NUA-ETKIANA 2015

- By Upa Khupsuankham
(Examniner)

Examna mai hilou in athei a thei dinga poimaw ahi jiehin a dawnna tam anuoi 
a bangin ka hing tahlang hi.

 1.  Paul in Hattuom lamkai achite?
 =  Thugin tukipte

 2.  Pasian mite dinga khawldamna? 
 =  Khrist

 3.  Ama leh ama tehsepu kichi pa? 
 =  Paul

 4.  Sinai taangin a etsah?
 =  Thuhunlui

 5.  Jesu mihng a ang pienna jieh?
 =  M i h i n g t e  l e h  P a s i a n 

kipumkhatna dingin

 6.  Jesu lampi hing ahina?
 =  Kumtawn a hing ahi jieh

 7.  Hebrute laigel pan Hebrute a 
deisahna?

 =  Hattuom hatna ding

 8.  Pasian gam luo theina dinga 
gamsat pa?

 =  Jesu

 9  Hebrute laigeltu dihtah khu 
Pasian lou ngal a thei a um sih 
chipa?

 =  Origen

 10.  Mizousien agiin pen?
 =  Shina

 11.  Tita laihah gel hun?
 =  AD 65

 12.  Leitung a itseng jieh a Paul 
taisan pa?

 =  Dema

 13.  Nam tuom mi khu?
 =  Jesu

 14.  Hebrute laigel hun?
 =  AD 64-69

 15.  Tita bung chabi?
 =  Bung 2

 16.  Sawldoh hagaute?
 =  Vansawlsiengte

 17.  Unau siengthou Van hatna 
tangte?

 =  Pasian mite

 18.  Kinepna hoi zaw?
 =  Khantanhoi

 19.  Abraham in Melkizedek sawm-
a-khat apiehna jieh?

 =  A gal douna a alawchin jieh

 20.  Thutah in a gennop?
 =  Jesu

 21.  Thuhun hoizaw sem?
 =  Khantanhoi

 22.  Philemon laihah gel hun?
 =  AD 60-61

 23.  Hebrute laihah, laihah dang sang 
a ahoizawhna?

 =  Thuginpi

 24.  Philemon laithot thupi?
 =  Suoh hina pata ngaidamna

 25.  Abel sisan hoizawhna?
 =  Ginna a  alat jieh

 26.  Aron chiengsel in a etsah?
 =  Thuhunlui

 27.  Kumtawn thuhun sisan umzie?
 =  Jesu sisan a ngaidamna

 28.  Israel dihtah?
 =  Jesu gingta te

 29.  Pasian ‘Aw’ zahtheina khat?
 =  Thungaikhieh

 30.  Pasian in imasang ua kinepna 
ang koisah?

 =  Kumtawn khawldamna

 31.  Mediterrian avai letdan?
 =  30 (miles)

 32.  Thukhenna zauhuoi pen?
 =  Vaihawmna nukhia

 33.  Tita laihah sunga UKIL?
 =  Zenas

 34.  Ph i l emon  l a ihah  a  Pau l 
kipulahna?

 =  Suongkulh taangpa

 35.  Pasian thutah khu?
 =  Hatna

 36.  Israelten Jerusalem aluo masang 
ua Kanaan mite Kumpi?

 =  Melkizedek

 37.  Pasian gawtna tangding te?
 =  Hepina hagau siengthou musate

THEISAHNA 

Khristian Tangkou ngainatah a Patron leh Life Member a 
pangte Synod min in Certificate kibawl tha ahia, Patron leh 
Life Meber a pang a Certificate tang kha nailouten Office ah 
bangchih lai poou in ngaiven thei zing ahi.

 38.  Kengbaite chi khu?
 =  Hattuom sunga hatlate

 39.  Na tung ua vaihawm lamkaite?
 =  Upate

 40.  Paul in Kolosa a mi ameltheiza?
 =  5

 41.  Judate tulpipa?
 =  Abraham

 42.  Hebrute laithot sunga min 
umza?

 =  36

 43.  Pasian in a Vansawlsiengte azah 
dan?

 =  Numei bangin

 44.  Rom kumpi vaihawm na gam 
sunga suoh umza?

 =  60,000,000 (Crores)

 45.  Kret tulaisie a numei te gamdang 
mite sanga migensiet hat leh 
lengpi ju kham lengte ahi uh 
chite?

 =  Misiem khenkhatte

 46.  Thuhunlui singkung a tung 
saudan?

 =  Tongni leh akim
 47.  Hebrute laihah key-word?
 =  Hoizaw

 48.  I thuginpi uh?
 =  Jesu

 49.  “ Ta m b a n g  l a w m l a w m  a 
hundamna thupi inahsah sihleh 
bang ichi suotat vazuau diei? 
Tua hundamna thu khu achil in 
Mangpa zanga gen masah ahia, 
athu zate kungah asukip uhi” 
chi thuchin khu Bible bung leh 
taang kithatte khu?

 =  Adih um

 50.  Zou Synod Provisional mukum?
 A.  Kum 2004
 B.  Kum 2006
 C.  Kum 2005
 D.  Kum 2007
 =  (A)

ZPWF  COLUMN
30TH OCT. - 19TH NOV. 2015 SUNG A 

TUNNU LIMBEL ADIA PANPINA PETE
 1. PWF, P.N Khovung : Anntang Kgs 20
 2. PWF, Teisaljang : Anntang Kgs 35 leh Rs. 120
 3. PWF M. Mualtam: Anntang Kgs 16
 4. PWF, Tuibuang: Anntang Kgs 101 leh `  100
 5. PWF, Zoumunnuam: Anntang Kgs 246.
 6. Nu Chiinneikim of Lailamveng in Nga kha Half Kg 
 7. LCC Moreh II MGP:  `      5,600
 8. PWF, Tuivai District Khawmpi tholom:  `        782
 9. PWF, Tuivai District G/T:  `     1,000
 10. Dr. S. Thangboi Zou, Bohlui:  `     1,000
 11. Nu Thiankim, Newzoveng:  `        500
 12. Mrs. Flora Hatnu, UK:  `   34,000
 13. PWF, N. Khaukual Anntang tang: `     1,000
 14. PWF, P. Salem Anntang tang:  `        720
 15. Tv. Kaptulthag, Awnchinkap khuo:  `     2,000
 16. Nu Dimkhanvung Lailamveng:  `        100
 17. PWF, Tuiningkuol District Khawmpi Tholom:  ` 372
 18. Zou PResbyterian Church, USA:  `      6,530
 19. PWF Tuining, Anntang tang:  `      1,000
 20. Nu Chiinngaiching, Hiangzou:  `      2,000
 21. Pa Thangsuankhup, ZomiColony:  `         100
 22. PWF Tuivai District, Khawmpi Tholom:  ` 490
 23. Nu Nouhauching, Tangpijol in Begap lom 4 leh 
  annkam lom 10
 24. Nu Chingzaniang, Chairperson ZPWF in Tunnu Limbel a zat 

ding Steel Amirah khat a present hi.

ZPWF TOUR(19TH, JULY 2015) 
ZOTANG DISTRICT (MUOLLUM)  A 

TUNNU LIIMBEL ADIA GINNA THUCHIEM CHIEMTE

TU-LE-TU A PETE
 1. P. Chiinneihoi, Muollum ` 110
 2. Rev. Khupkhansuan, Muollum ` 100
 3. Upa Chinlam, Muollum ` 100
 4. Thongkai, Muollum ` 100
 5. Vungnuomching, Muollum ` 100
 6. Tv. George Lian, Muollum   ` 100
 7. Pausuanmang, Singngat Zoveng  ` 100
 8. Vungsuanching, Muollum ` 100
 9. Chingngainuam, Muollum  ` 100
 10. Suanniang, Muollum  ` 100
 11. Chinghat, Muollum  ` 100
 12. Ngaiching, Muollum  ` 100
 13. Suanching, Muollum    ` 100
 14. Siannuam, Muollum   ` 100
 15. Manching, Muollum  ` 100
 16. Paungai, Muollum  `  50
 17. Thangliandong, Muollum  `  50
 18. Nu Vungtum, Muollum  `  50
 19. Totong, Muollum `  50
 20. Ngaise, Muollum  `  50
 21. Zamngai, Muollum `  50
 22. Nu Nianghau, Muollum  `  50
 23. Nuomngainiang, Muollum   `  50

 24. Nu Nuomkhanngai, Muollum  `  50
 25. Lunmang, Muollum `  50
 26. Nu S. Kimboi, Muollum   `  50
 27. Khupneithang, Muollum  `  50
 28. Tv. Mimin, Muollum `  50
 29. Vungngailian, Muollum   `  50
 30. Vungzaniang, Muollum  `  30
 31. Dimkhannel, Muollum  `  30
 32. Goumang, Muollum   `  30
 33. Tv. Biehmuan, Muollum  ` 30
 34. Chingngaiman, Muollum  ` 20
 35. Dimhoiching, Muollum  ` 20
 36. Chiinkhanniang, Muollum ` 20
 37. Zielmang, Muollum  ` 20
 38. Chingdeinuam, Muollum ` 20
 39. Chochoi, Belpuan  ` 20
 40. Ngaikhanniang, Muollum ` 20
 41. Mankhanniang, Muollum ` 20
 42. Khamngai, Muollum  ` 20
 43. Zielkhochin, Muollum  ` 20
 44. Mansuanniang, Muollum  ` 20
 45. Upa, Nengzachin, Muollum ` 20
 46. Pa, Thangkhankhup, Muollum  ` 20
 47. Nu, Manneilam, Muollum ` 20
 48. P. Joycy, Muollum ` 20
 49. Chingsienmuong, Muollum  ` 20
 50. Chingdei, Muollum ` 20

 51. Hauniang, Muollum  ` 20
 52. Nieng Zina, Muollum  ` 20
 53. Niengdeikim, Muollum  ` 20
 54. Chingmari, Muollum  ` 20
 55. Vungzanem, Muollum ` 20
 56. Zamchin, Muollum  ` 10
 57. Thang Robin, Muollum  ` 10
 58. Lamsuanhau, Muollum ` 10
 59. Thothong, Muollum  ` 10
 60. Thanghaulun, Muollum  ` 10
 61. Niengsien, Muollum ` 10
 62. Kamlunmang, Muollum  ` 10
 63. Kamlunmang, Muollum  `       100

KUMKHAT IN
  1. Paulianmung, Muollum  `       1,500
 2. Nu Vungneiching, Muollum  `       1,000
 3. Chiindeiniang, S. Belpuan   `  500
 4. Zoukhanching, Muollum    `   500
 5. Khupminlun, Muollum   `  500
 6. Pa Kailam, Muollum    `  500
 7. Chinzaman, Muollum  `  500
 8. Sye Goukhenmung, Muollum    `  500
 9. Upa Chingenpau, Muollum `  500
 10. Rev.Retd. Kamkhosoi Zomi Colony ` 500(paid)
 11. Pa Khamliankhai, Muollum   ` 500
 12. Suonmuonthang, Muollum   `  500

 13. Thanglianpau, Muollum   `   500
 14. Hohoi, Muollum   `  200
 15. Lammuan, Muollum   `  200
 16. Thonglam, Muollum  `   200
 17. Khupneithang, Muollum  `   100
 18. Niangngaikim, Muollum   `  100
 19. Vialvung, Muollum   `  100 
 20. Nianpi, Muollum  `  100
 21. Chiinhauching, Muollum  `  100
 22. Pa Lunn Zou, Muollum  `  100
 23. Elbee Zou, Muollum   `  100
 24. Nu Chingzahat, Muollum  `  100
 25. Nu Nemneivung, Muollum   `  100
 26. Nh. Lunngai, Muollum  `  100
 27. Nu Nuomhoikim, Muollum  `  100
 28. Nu Nuomhat, Muollum   `  100
 29. Nu Manhat, Muollum `  100
 30. Kapminthang, Muollum  `  100
 32. Haumuanlun, Muollum   `    50
 33. Niangngaiching, Muollum  `   50
 34. L. Kaphau, Muollum  `     50
 35. Chingneisiam, Muollum  `    30
 36. Ginkhosuon, Muollum   `    20

  HACHIN IN 
 1. Nu Vungngaihman Muollum   `    50






